
Nd. 33. Framvarp

til laga um prentsmiðjur.

Flutningsmenn: Jón Þorkelsson, Benedikt Sveinsson og Bjarni Jónsson frá Vogi.

1. gr.
t kaupstöðum og þeim verzlunarstöðum, sem lögreglustjóri er búsettur í, 

er heimilt hverjum þeim, sem fullráða er fjár síns, og hefir óflekkað mannorð, að 
setja prentsmiðju og reka prentiðn, enda fullnægi hann skilyrðum þeim, er til 
þess þurfa að vera kaupstaðarborgari, og leysi borgarabréf handiðnarmanna, ef 
hann hefir það eigi áður á þeim stað. Utan kaupstaða þessara og verzlunar- 
staða þarf leyfi stjórnarráðs íslands til þessa, en það leyfi veitist ókeypis. Brot 
gegn þessu varða sektum til allsherjar íjárhirzlu íslands frá 25—500 kr.

2. gr.
Allar prentsmiðjur þær, er nú eru, eða siðar kunna stofnaðar að verða 

hér á landi, eru skyldar að láta þjóðbókasafni íslands í Reykjavik ókeypis i té 
5 eintök af hverju þvi, sem í þeim er prentað, stóru og smáu, öllu til skildu, en 
engu frá, sem og af endur- og sérprentunum úr blöðum, ritum og ritsöfnum, 
jafnt hvort sem það prentaða er haft til sölu eða eigi, og skulu 2 eintökin jafn- 
an vera á skrifpappír.

Þjóðskjalasafninu í Reykjavik skal hver prentsmiðja á landi hér, sem er 
eða verða kann, láta ókeypis í té eitt eintak á skrifpappir af öllum þeim tima- 
ritum og blöðum, sem út eru gefin hér á landi einu sinni á mánuði eða oftar.

Fjórðungsbókasöfn Norðlendinga, Austfirðinga og Vestfirðinga, svo og 
bókasafn ísafjarðarkaupstaðar, skulu fá ókeypis eitt eintak hvert þeirra af öllum 
þeim ritlingum, bókum, timaritum og blöðum, sem tveim örkum eru stærri og 
prentuð eru í prentsmiðjum hér á landi, þeim sem nú eru eða verða kunna. Frá 
ákvæðum þessarar málsgreinar er þó undan skilið alt það prentað mál, sem ekki 
er ætlað til sölu.



3. gr.
Hver prentsmiðja skal tvisvar á ári hveiju, i janúar- og júlimánuði, senda 

lögreglustjóra i því lögregluumdæmi, sem prentsmiðjan er i, alt það prentmál, 
sem henni ber að standa áðurnefndum söfnum skil á samkvæmt 2. gr. laga þess- 
ara. Skrá skal og fylgja um alt það, sem prentað hefir verið á hveiju ári og 
hverju safni um sig ber að fá, en lögreglustjóri annast sending hvorstveggja til 
safna þeirra, er hlut eiga að máli. Vanskil á prentmáli varða sektum til alls- 
herjar fjárhirzlu íslands frá 5—500 kr., ef eigi er bætt úr vanræktinni, þegar á- 
mint er um það. •

4. gr.
Prentsmiöju, sem ólöglega er niður sett, má lögreglustjóri loka og leggja 

löghald á tæki hennar, ef þörf gerist.

5. gr.
Eigandi prentsmiðju ber ábyrgð á brotum gegn lögum þessum. Sé óvíst, 

hver eigandi er, eða sé hann fjarverandi,' ber sá ábyrgðina, er hefir verkstjórn 
prentsmiðjunnar á hendi.

Mál um brot gegn lögum þessum skulu rekin sem almenn lögreglumál.

6. gr.
Með lögum þessum er úr gildi numin tilskipun frá 19. janúar 1821 að 

því leyti, sem hún tekur til íslands; lög um prentsmiðjur frá 4. des. 1886; við- 
aukalög frá 2. okt. 1895 við lög um prentsmiðjur frá 4. des. 1886; lög frá 13. 
sept. 1901 um viðauka við lög um prentsmiðjur frá 4. des. 1886; lög um breyting 
á lögum um prentsmiðjur frá 4. des. 1886; lög frá 30. júli 1909 um viðauka við 
lög nr. 80, 22. nóv. 1907. Ennfremur eru úr gildi numin öll önnur eidri og yngri 
ákvæði, er komið geta i hága við þessi lög.


